
муқарризи расмӣ, доктори илмҳои филология, профессор Абодуллоева 
Сафина Юсуповна ба диссертатсия ва автореферати Муродзода 
Мукаррамаи Раҷабалӣ дар мавзуи «Ифодаи мафҳуми ҷинсият ва 
таҳаввулоти шаклию маъноии он дар забони адабии муосири тоҷикӣ» 
барои дарёфти дараҷаи илмии номзади илмҳои филологй аз рӯйи 
ихтисоси 10.02.01 -  Забони тоҷикй

Забони адабии муосири тоҷикй баробари таҳаввулоти иҷтимой 
пайваста дигаргуниҳои ҳаёти ҷомеаро дар худ таҷассум намуда, 
баробари он худ низ мукаммалтару фасеҳтар ва ғановатманду 
ҷаззобтар мегардад ва ин вижагй, пеш аз ҳама, дар таркиби луғавии он 
мушоҳида мешавад. Зеро маҳз ҳамин вожаҳоянд, ки дар натиҷаи 
алоқамандии онҳо фикр ташаккул меёбад. Тасодуфй нест, ки шуури мо 
пёш аз ҳама ба ин воҳиди муҳимтарини забон муроҷиат мекунад. Ва 
ҳарчанд вожаҳои забони модарй зоҳиран фаҳмо ба назар расанд ҳам, 
аммо табиати онҳо воқеан хеле мураккаб ва гуногунранг аст. Аз ин 
лиҳоз, таҳқиқу пажӯҳиши қабати махсуси луғавии забони тоҷикй 
қобили арзёбии махсус аст. Дар ин росто пажӯҳишгарони вожашиносии 
муосир ба низоми маъноии калимаҳо ва маҷмуи луғот таваҷҷӯҳи хосае 
зоҳир намуда, тавассути таҳлилу баррасии маъно ва вижагиҳои луғавй 
низоми семантикии забонро мушаххас ва дОираи маъноии ҳар як 
вожаро бо тобишҳои гуногуни он муайян менамоянд, ки ин барои илми 
муОсир арзиши назаррас дорад.

Луғати далолаткунанда ба мафҳуми ҷинсият анбуҳи бузурги 
вожагони таркиби луғавии забони муосири тоҷйкиро ташкил медиҳанд, 
лекин таҳқиқоти ин навъ луғот дар соҳаи луғатшиносии тоҷик ба таври 
густурда анҷом наёфтааст. Аз ин рӯ, пажуҳиши МуродЗода 
Мукаррамаи Раҷабалй дар мавзуи «Ифодаи мафҳуми ҷинсият ва 
таҳаввулоти шаклию маъноии он дар забони адабии муосири тоҷикй» 
ба сифати диссертатсияи илмй басо мубраму муҳим ва саривақтию 
арзишманд муаррифй мешавад.

Ҳадафи асосии таҳқиқоти мазкур омӯхтани вижагиҳои луғавию 
маъной ва тағйири шаклии калимаҳои ифодакунандаи маъноҳОи 
ҷинсият ва нишон додани нақши онҳо дар муҳити иҷтимоии соҳибони 
забон ва, умуман, дар инкишофи забони адабии тоҷикй мебошад. Барои 
расидан ба чунин ҳадафи муҳимму судманд Муҳаққиқ вазифаҳои 
заруриро аз қабили пажуҳиши масъалаҳои назарии вожаҳои мансуб ба 
маъноҳои ҷинсият, муқаррар намудани ташаккул ва таҳаввули таърихй, 
таҳлили хусусиятҳои маъноии вожаҳои таҳти назар дар асоси маводи

фарҳангҳои тафсирй ва этимологӣ, муқаррар намудани муносибатҳои 
маъной ва баҳодиҳй, ошкор кардани таҳаввулоти қиёфаи овозй ва то 
дараҷае муайян намудани муносибатҳои иҷтимоии соҳибони забон 
(муносибатҳои гендерй) бо калимаҳои ифодакунандаи мафҳуми 
ҷинсият муваффақона ба сомон расонидааст.

Навгониҳои илмии таҳқиқот аз он бармеояд, ки дар 
забоншиносии тоҷик бори аввал таҳлили луғавй, маъноиву сохтории 
калимаҳои ифодакунандаи мафҳуми ҷинсият мавриди омӯзиш қарор 
гирифта, бори нахуст нишон дода мешавад, ки ин қабил вожаҳо низ ба 
мисли дигар калимаҳои умумиистеъмол хусусияти сермаъноиро 
дошта, тобишҳои гуногуни маъноҳои эҳсосотй ва модалиро ифода 
карда метавонанд.

Аҳамияти назариявии таҳқиқот дар он зоҳир мегардад, ки дар 
рисола танҳо таҳлили сирф луғавии калимаҳои мавриди назар сурат 
нагирифта, балки муҳаққиқ анъанаи корбарӣ ва муносибату 
пайвастагии калимаҳои ифодагари маъноҳои ҷинсиятро ба таърих, 
маданияту фарҳанги соҳибони забон дар асоси маводи адабиёти бадеӣ 
низ таҳқиқ намудааст, ки дар забоншиносии тоҷик қадами нахуст аст 
ва ин усул арзиши илмию назариявии диссертатсияро боз ҳам қавитар 
намудааст.

Аҳамияти амалии таҳқиқот дар он зоҳир мешавад, ки хулосаҳо ва 
мулоҳизаҳои рисола метавонанд дар шаклгирии корҳои илмӣ- 
тадкиқотии марбут ба луғатшиносй, забоншиносии иҷтимой, 
фарҳанпниносй, ҳамчунин барои таҳияи мавод дар омӯзиши 
масъалаҳои забоншиносии муқоисавӣ-таърихй, маънишиносй, 
луғатнигорй, тасвири бадей, махсусан барои таҳияи фарҳангҳои 
тафсирй, тарҷумавй ва фразеологй, таълифи корҳои илмӣ мавриди 
истифода карор хоҳанд гирифт.

Диссертатсияи Муродзода Мукаррама тибқи талаботи корҳои 
диссертатсионй таҳия гардида, он аз муқаддима, се боб, хулоса ва 
феҳристи манобеъ иборат аст.

Дар қисмати муқаддимавй диссертант мубрамият, зарурат, 
дараҷаи омӯзиш ва доир ба заминаҳои назариявию методологии 
таҳқиқоти худ ба таври мухтасар маълумот додаасг.

Аз маводи ҷамъоваришуда ва таснифу гурӯҳбандии он, 
масъалагузорй ва таҳлилу муқоисаи маводу манобеи гуногун ошкор 
аст, ки унвонҷӯй доир ба мавзуъ ва масоили кори илмии худ осори 
илмии зиёдеро мавриди омӯзиш ва баҳрабардорй қарор дода, доир ба 
осори илмии дар ин самт таълифшуда, дар қисмати муқаддимавии



ш

диссертатсияи худ маълумоти муфассал ироа намудааст.
Боби якуми диссертатсия таҳти унвони «Тафсири мафҳуми 

ҷинсият, гендер ва гендершиносй» дар се фасли мантиқан мураттабу 
пайдарҳам таҳқиқи масъалаҳои назариявии ҷинсият, ифодаи ҷинсияти 
биологӣ дар забони тоҷикй, моҳияти гендер ва гендершиносӣ мавриди 
баррасӣ қарор гирифтаанд.

Фасли аввали боби якум ба масъалаҳои «Мафҳуми ҷинсият ва 
ифодаи он дар забони имрӯзаи тоҷикй» бахшида шуда, дар он асосан 
роҷеъ ба мавҷудияти категорияи ҷинсият дар забони порсии бостон ва 
нишонаҳои он, аз байн рафтани ифодаи грамматикии ҷинсият дар 
давраҳои баъдинаи инкишофи ин забон, баъзе мушкилоти категорияи 
ҷинсият дар забонҳои соҳиби категорияи ҷинсият баҳс рафтааст. 
Таъкид мешавад, ки аз байн рафтани воситаҳои грамматикии ҷинсият 
дар забони тоҷикии имрӯза амри қонунияти инкишофи забон мебошад. 
Дар ин росто унвонҷӯй ҳангоми таҳлилу баррасии вижагиҳои назарии 
мафҳумҳои гуногун бо такя ба сарчашмаҳои арзишманд назари худро 
бо як равиши мустақилона ва илмй ироа менамояд.

Фасли дуюми боби якум -  «Ҳаракати феминистӣ ва ташаккули 
забоншиносии феминистй» дар хусуси таърихи пайдоиши ҳаракати 
феминистӣ дар ҷаҳон ва боиси зуҳур кардани забоншиносии феминистӣ 
баҳс мекунад.

«Забоншиносии гендерй ва масъалаҳои баҳси он» фасли сеюми 
боби аввал мебошад, ки дар ин фасл мафҳуми гендер ва забоншиносии 
гендерӣ шарҳ ёфта, мухтасар доир ба вазъи пажуҳиши ин соҳа дар 
Тоҷикистон низ маълумот дода мешавад. Дуруст аст, ки дар адабиёти 
бадеии тоҷик, хосатан насри он, нобаробарии тобишҳои маъноии 
вожаҳои ба маънои ҷинсият далолаткунанда ба назар мерасад. Дар 
қисмати амалии рисола (бобҳои ду ва се) ҳам ба ин нукта ишораҳо 
рафта, мисолҳо аз адабиёти бадей низ оварда шудаанд, ки бевосита ба 
забоншиносии гендерй алоқа доранд. Муҳакқиқ Муродзода М. бо такя 
бар манобеи илмии марбута роҷеъ ба масъалаи мазкур баҳси мантиқӣ 
оростааст. Албатта, дар ҷомеаи имрӯзаи кишварамон баробарии 
гендерӣ пурра таъмин гардидааст, аммо аз он ҷойе, ки забон дар 
гузашта барои ҷомеаи мардсолорй хизмат мекард, имрӯз ҳам таъсири 
он, махсусан дар насри бадей, боқй мондааст. Маҳз барои ҳамин ҳам 
муҳаққиқ ба ин масъала муроҷиат намудааст.

Масъалаи баҳси фасли «Баъзе мушкилоти категорияи ҷинсият дар 
забоншиносии имрӯз» он аст, ки кадом забон муносиб ва бароҳаттар 
аст барои соҳибони худ: забоне, ки категорияи ҷинсиятро дорост ва ё 
забоне, ки аз ин категория орй аст?

Бо овардани мисолҳо махсусан аз забони русӣ, муҳаққиқ 
тавонистааст исбот намояд, забоне ба мисли забони тоҷикй, ки 
категорияи грамматикии ҷинсиятро надорад, хубтар буда: «Пас, 
маълум мешавад, ки забони бидуни ҷинсияти грамматикии тоҷикии мо 
бароҳаттар ва камтар мушкилидошта будааст» (дисс. 23).

Боби дуюми диссертатсия «Таҳаввулоти шаклй ва луғавию 
маъноии вожаҳои мансуб ба ҷинси мардона» номгузорй шуда, ду 
фаслро фаро гирифтааст ва вожаҳои ифодакунандаи мафҳуми ҷинсияти 
инсонй аз рӯйи муносибат ва алоқаи иҷтимой ба ду даста ҷудо карда 
шудаанд: истилоҳоти хешовандй ва ғайрихешовандӣ.

Фасли якуми ин боб ба «Калимаҳои ифодагари мафҳумҳои 
хешутабории ҷинси мардона» бахшида шудааст ва дар он истилоҳоти 
хешутаборие, ки дар адабиёти бадеии муосири тоҷикӣ мавриди 
истеъмол қарор гирифтаанд (бобо, падар, писар, бародар, амак...), бо 
низоми махсуси мантиқӣ таҳқиқу баррасй гардидаанд. М. Муродзода 
вожаҳои мавриди назарро аз лиҳози маншаъ, маънои асосй ва маъноҳои 
иловагй, муодилҳои лаҳҷавй ва дигар хусусиятҳои ба маъно ва шакли 
онҳо марбут таҳлили илмӣ намудааст. Масалан, диссертант калимаи 
«бобо»-ро таҳлил намуда, таъкид менамояд, ки «Вожаи «бобо» ба 
танҳой чун исми шахс ва дар ҳайати номҳои ҷинси мардона 
(Хусейнбобо, Шарифбобо, Каримбобо) истифода шавад ҳам, ба ҷумлаи 
воҳидҳои хешутаборй дохил намешавад. Чун ифодаи эҳтиром дар 
таркибҳои бобои Рустам, бобои Сӯфй, бобои Файзалй, бобои Шариф 
ва ғайра низ истифода мешавад» (дисс. 50). Бо мисолҳои мушаххас ғайр 
аз мафҳуми хештаборй ба вазифаи баёния ва маънои «инсони ҷинси 
мардонаи солрафта, мӯйсафед, пир» омадани вожаи мазкурро исбот 
сохтааст.

«Бозтоби Маъноию сохтории вожаҳои ғайрихешовандии ҷинси 
мардона» фасли дуюми боби ду мебошад, ки таҳлилу баррасии вожаҳои 
ғайрихешовандй дар он сурат гирифтааст. Таҳқиқи масъала дар ин фасл 
аз калимаи «мард» сар мешавад, ки муҳаққиқ онро «сарсилсилаи 
калимаҳои ғайрихешутабории мансуб ба ҷинси мардона» номидааст. 
Дар ин бахши рисола ҳам вожагони марбута бо мисолҳои зиёд бо маъно 
ва тобишҳои маъноии гуногундоштаашон мавриди таҳқиқ қарор 
гирифтаанд. Махсусан, вожаҳои мард, пир, бача, ҷавон ва монанди 
инҳо, ки ғайр аз маънои асосй боз тобишҳои эҳсосотию баҳодиҳиро низ 
дар пай доранд, воқеъбинона ва мантиқан илмй таҳлилу баррасӣ 
шудаанд.

Боби сеюми диссертатсия, ки «Калимаҳои ифодагари мафҳумҳои 
мансуб ба ҷинси занона, хусусиятҳои маъной ва шаклии онҳо» унвон



дорад, се фаслро дар бар гирифтааст.
Фасли аввали ин боб «Вожаҳои хешутабории ҷинси занона» буда, 

дар он аз ҷумла қайд гардидааст, ки аз рӯйи ифодаи мафҳуми 
хешутаборӣ дар сари силсилаи ҷинси занона истилоҳ ё вожаи 
«модаркалон» меистад. Муҳаққиқ ин истилоҳи хешовандиро хоси 
забони адабии тоҷикӣ дониста, «...аз ин ҷиҳат дар адабиёти бадеӣ 
зиёдтар ба кор рафта, хосатан, дар насри бадеӣ, асосан, дар нутқи худи 
муаллифи асар» мавриди корбурд қарор гирифтани онро таъкид 
менамояд. Истилоҳи мавриди назар ва дигар калимаҳои дар ин фасли 
диссертатсия таҳқиқшуда низ бо мисолҳои фаровон ва мантиқан 
мувофиқ тахдилу таҳқиқ гардидаанд. Барои дарёфти реша ва маншаи 
истилоҳоти ин бахш М. Муродзода ба фарҳангҳои тафсирию этимологӣ 
ва саҳифаҳои интернетй, аз ҷумла «Луғатномаи Деҳхудо», «Фарҳанги 
Муин», Ьирз: // а8ЬкЬои8.Ыо§лг / уо^азЫпозЛг/ ва «Фарҳанги 
форсии имрӯз» муроҷиат намудааст. Ин усули кор барои диссертант 
имкон додаст, ки ӯ пояи илмии корашро устувор созад.

Фасли дуюми боби сеюм, ки «Хусусиятҳои маъноӣ ва 
муносибатҳои гендерии вожаҳои ғайрихешовандии мансуб ба ҷинси 
занона» номгузорӣ шудаасг, тахдили маъноӣ ва муносибатҳои гендерии 
вожаҳои ҷинси занонаро мавриди баҳсу баррасӣ қарор додааст. 
Муродзода ба ҳайси сарсилсилаи ин гурӯҳи калимот вожаи «зан»-ро 
овардааст, ки мутлақан дуруст аст. Пас аз арзёбии маншаъ ва решаи 
калимаи мазкур таҳлил ва баҳси доманадори ин вожа сурат гирифтаасг, 
ки, бешак, ҷанбаҳои асосии диссертатсияро инъикос намудааст. Дар 
хусуси вожаи «зан» муаллифи рисола аз ҷумла чунин гуфтааст: «Қобили 
зикр аст, ки вожаи мавриди назар ғайр аз маъноҳои овардашуда дар 
осори бадеӣ ва нутқи гуфтугӯй боз ба маъноҳои дигаре далолат 
мекунад, аммо он маъноҳо дар луғатҳо қайд нагардидаанд. Зикр 
наёфтани ин маъноҳо шояд ба хотири он бошад, ки онҳо, баръакси 
луғати «мард», асосан, тобиши манфй доранд. Ҳангоми таҳлили 
калимаи «мард» сермаъно ва сермаҳсул будани онро зикр намуда, 
шоҳиди он шудем, ки ин вожа дар ҳама гуна шакл маъноҳои мусбатро 
ба бор овардааст. Луғати «зан» бошад, чунон ки дар насри бадей 
мушоҳида мешавад, ғайр аз маънои аслии худ боз барои ифодаи 
маъноҳое истифода шудааст, ки онҳо асосан тобишҳои манфй доранд» 
(дисс. 118).

Дуруст аст, ки дар ҷомеаи имрӯзи мо баробарии марду зан пурра 
таъмин аст, аммо таъсири мардсолории чандинасраи ниёгонамон то 
ҳол дар забони гуфтугӯй боқй мондааст, ки тавассути забони осори 
мансури бадей гоҳо зоҳир мегардад. Тахдилу таҳқиқи Мукаррама



Муродзода дар ин бахши кор, ки ҷанбаи гендерй дорад, ин ҷиҳати 
масъаларо қатъиян исбот намудааст.

Фасли сеюми боби сеюм «Вожаҳои умумиҷинс ва баъзе 
вижагиҳои дигари луғавию маъноии онҳо» ном дорад ва аз ду зербоб 
таркиб ёфтааст.

Дар забони имрӯзаи тоҷикӣ як идда воҳидҳои луғавие мавҷуданд, 
ки онҳо вожаҳои умумии хешутаборианд, ҳам ба ҷинси занона ва ҳам 
ба ҷинси мардона тааллуқ доранд, яъне вазифаи духураро касб 
кардаанд. Зерфасли аввали фасли сеюм, ки «Калимаҳои хешутабории 
умумиҷинс» ном гирифтааст, маҳз дар бораи ин навъ истилоҳот баҳс 
мекунад. Ин вожаҳо номи умумии хешй, авлодию қавмй, номи 
муносибатҳои хонадорй, оиладорй, заношӯйй, давраи синусолии 
фарзандон, аломату нишонаҳои мардй, занй ва ғайраро ифода 
мекунанд. Вожаҳое ба мисли «фарзанд», «набера», «абера», «қудо» ва 
ғайра мавриди баҳс қарор гирифта, аз ҷиҳати маншаъ, маънои луғавй, 
муносибатҳои маъной, сермаъной, муносибатҳои гендерй бо овардани 
мисолҳо аз адабиёти бадеӣ пажуҳиш ёфтаанд.

«Ифодаи ҷинсият аз рӯйи муносибатҳои иҷтимой (эҳтиром вазифа, 
шуғл, мансубияти иҷтимой)» -  ҳамин номро зерфасли сеюми фасли 
сеюми боби охири диссертатсия гирифтааст. Эҳтиром яке аз 
категорияҳои забонҳои мутамадцин ба шумор меравад ва забони 
тоҷикй, ки яке аз он забонҳост, барои ифода эҳтиром ва дигар 
муносибатҳои иҷтимоӣ, пеш аз ҳама аз истилоҳоти хешутаборй 
истифода мешавад. Ин барои забони тоҷикй табиист ва диссертант дар 
ин фасли кор вожаҳои ифодакунандаи мафҳуми хешовандии бобо, 
бибй, модар, падар, хола, тағо, амак, апа, ако ва калимаҳое, ба монанди 
аллома, домулло, устод, омӯзгор, муаллим, мударрис, ҳазрат, мавлоно, 
мавлавй, мулло, шайх, хоҷа, номзади илм, дотсент, профессор ва 
ғайраро мавриди таҳлилу баррасй қарор додааст.

Арзишмандй ва ҷолибияти пажӯҳиши мазкур дар он дида мешавад, 
ки муҳаккиқ доир ба ҳар як навъу намуди вожасозиҳо мисолҳои нобу 
нодир ва ҷолибу дилчаспро аз эҷоди адибони мавриди таҳқиқ намуна 
оварда, таҳлилу баррасӣ менамояд.

Бо ҳамин тартиб унвонҷӯй дар бахши хулосаи диссертатсияи худ 
тибқи муқаррарот андешаҳои худро ҷамъбаст намуда, аз ҳар як боб 
натиҷагирй менамояд ва назару дастоварди илмии худро ба сифати 
тавсия оид ба истифодаи амалии онҳо баён менамояд.

Мавриди зикр аст, ки кори диссертатсионии Муродзода 
Мукаррама ба дараҷаи зарурии илмӣ таълиф гардида, пажӯҳиши 
мукаммал ва анҷомёфта дониста мешавад.



Ҳамзамон кори диссертатсионии Муродзода М. дорои арзиши 
назарраси илмй буда, дар баробари дастовардҳо баъзе нуктаҳои қобили 
интиқодро низ дорад, ки мехосгем баъзе аз онҳоро махсус таъкид 
намоем:

1. Дар муқадцимаи диссертатсия муҳаққиқ зимни нишон додани 
асосҳои назарии таҳқиқот ба муҳаққиқони маъруфи ватаниву хориҷй 
ишора менамояд, аммо дар қисматҳои минбаъдаи пажӯҳиш аз назари 
ин гурӯҳи муҳаққиқон камтар истифода менамояд.

2. Диссертант дар хусуси вожаи «модаркалон» баҳс карда, онро 
«фақат хоси забони тоҷикй» мешуморад, ки, ба назари инҷониб, чандон 
саҳеҳ нест, зеро дар забони баъзе аз тоҷикони Афғонистон ин калима 
мустаъмал аст.

3. «Ифодаи ҷинсият аз рӯйи муносибатҳои иҷтимоӣ (эҳтиром, 
вазифа, шуғл, мансубияти иҷтимой)» -  чунин ном гирифтааст зерфасли 
сеюми фасли сеюми боби охири диссертатсия. Ин қисмати 
диссертатсия, ба назари мо, бахши ҷолиби он аст ва ҷиҳатҳои 
назариявии онро пурратар инъикос карда метавонад. Мебоист ин бахш 
фасл ё боби ҷудогонаи рисоларо ташкил медод ва таҳқиқ дар ин доираи 
кор васеътар сурат мегирифт, ба фоидаи кор мебуд.

4. Дар саҳифаҳои ҷудогонаи диссертатсия нуктаҳои таҳрирталабу 
қобили тасҳеҳ (5,11,21,43,59,63,78,108,104,133,160 ва ғ.) ҷой доранд, 
ки ислоҳи онҳо ба нафъи кор аст.

5. Ҳамин нуктаҳои ишорашуда дар сафаҳоти автореферати 
диссертатсия низ дида мешаванд.

Мақолаҳои интишоршудаи муҳаққиқ муҳтавои асосии 
диссертатсияро инъикос мекунанд ва дар маҷаллаҳои илмии 
таъйиднамудаи Комиссияи олии аттестатсионии назди Президенти 
Ҷумҳурии Тоҷикистон ба нашр расидаанд.

Автореферати диссертатсия (бо гунаҳои тоҷикй ва русии он) 
мазмун, мундариҷа ва муҳгавои асосии кори таҳқиқотии Муродзода 
Мукаррамаро фарогир мебошад.

Диссертатсияи Муродзода Мукаррамаи Раҷабалй бо ихтисоси 
илмии интихобнамудаи муаллиф мувофиқат менамояд. Мавзуи 
диссертатсия ва мазмуну муҳтавои он ба доираи мавзуъ ва масъалаҳои 
таҳқиқй, ки дар он шиносномаи ихтисоси илмии 10.02.01 -  Заббни 
тоҷикй таъйин шудаанд, комилан мувофиқат мекунад.

Ҳамин тариқ, кори диссертатсионии Муродзода Мукаррамаи 
Раҷабалй ҷавобгӯи талаботи корҳои диссертасионии аз ҷониби 
Комиссияи олии аттестатсионии назди Президенти Ҷумҳурии

Тоҷикистон муайянгардида буда, таҳқиқоти илмии комил ва 
анҷомёфта аст, ки дастоварди илмии диссертантро инъикос менамояд.

Бинобар ин муаллифи диссертатсия Муродзода Мукаррамаи 
Раҷабалӣ барои дарёфти дараҷаи илмии номзади илмҳои филологй аз 
рӯйи ихтисоси 10.02.01 -  Забони тоҷикӣ сазовор мебошад.

Муқарриз:
Доктории илмҳои филология, 
профессори кафедраи забони тоҷикии 
Донишгоҳи давлатии Хоруғ

Суроға: 736000, Ҷумҳурии 1 оҷикистон, 
шаҳри Хоруғ, кӯчаи Ш.Шоҳтемур 109,
Донишгоҳи давлатии Хоруғ 
ба номи М.Назаршоев
Почтаи электронӣ: $аГтааЪос1и11оеуа77@Ък.ги 
Тел.: (+992) 93 5342621.

Имзои профессор Абодуллоева Сафина Юсуповнаро тасдщ 
мекунам.
Сардори раёсати кадрҳо ва


